ԱՄՓՈՓԱԹԵՐԹ
«Թանգարանների մասին» ՀՀ օրենքի նախագիծԻ վերաբերյալ
	1. Պետական եկամուտների կոմիտե
	23․05․2023

	
	01/3-4/30498-2023

	Առաջարկություններ և առարկություններ չկան:

	

	ՀՀ ֆինանսների նախարարություն
	01․06․2023

	
	01/34-3/10778-2023

	«Թանգարանների և Հայաստանի Հանրապետության թանգարանային ֆոնդի մասին» օրենքի նախագիծը (այսուհետ՝ Նախագիծ), հայտնում ենք հետևյալը.

 1. Նախագծի 7-րդ հոդվածի 11-րդ մասի համաձայն՝ թանգարանի շենքերի եւ զբաղեցրած տարածքների հասարակության կամ պետության կարիքների համար օտարման դեպքում թանգարանին տրամադրվում է համապատասխան տարածք թանգարանի գործունեությունն իրականացնելու համար:


Նախագծից անհրաժեշտ է հանել վերոգրյալ դրույթը, քանի որ հանրության գերակա շահերի ապահովման նպատակով սեփականության օտարման կարգը, օտարվող սեփականության դիմաց փոխհատուցման տրման կարգը սահմանված են «Հանրության գերակա շահերի ապահովման նպատակով սեփականության օտարման մասին» ՀՀ օրենքով: Իսկ ինչ վերաբերում է պետական թանգարանների օտարմանը, ապա պետական թանգարանների օտարման հետ կապված հարաբերությունները կարգավորված են «Պետական գույքի կառավարման» և «Պետական գույքի մասնավորեցման (սեփականաշնորհման) մասին» ՀՀ օրենքներով: 

2. Նախագծում անհրաժեշտ է նախատեսել անցումային դրույթներ, որոնց համաձայն անհրաժեշտ է սահմանել ենթաօրենսդրական նորմատիվ իրավական ակտերի ընդունման նախատեսվող ժամկետները՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի պահանջը:

3. Նախագծի 7-րդ հոդվածի 7-րդ մասի համաձայն՝ հավատարմագրված թանգարանը կարող է օգտվել պետական աջակցությունից, միաժամանակ, Նախագծի 24-րդ հոդվածի 1-ին մասի 9-րդ կետի համաձայն՝ ՀՀ կառավարությունը հաստատում է հավատարմագրված թանգարաններին պետական աջակցության տրամադրման կարգը և չափորոշիչները: Այդ կապակցությամբ հարկ է նշել, որ ներկայումս գործում է ՀՀ կառավարության 28.06.2012թ. N 851-Ն որոշումը, որով հաստատվել են թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները: 
Նկատի ունենալով վերոգրյալները, առաջարկում ենք խմբագրել Նախագիծը:


	Ընդունվել և խմբագրվել է։

	ՀՀ ներքին գործերի նախարարություն
	25․05․2023

	
	43/21/65211-23

	«Թանգարանների և Հայաստանի Հանրապետության թանգարանային ֆոնդի մասին» օրենքի նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն։

	ՀՀ տարածքային կառավարման և ենթակառուցվածքների նախարարություն
	05․06․2023

	
	ԳՍ/15.2/16464-2023

	Նախագծի 7-րդ հոդվածի 3-րդ մասը «Պետական» բառից հետո լրացնել «և համայնքային» բառերով:
Նախագծի 12-րդ հոդվածի 2-րդ մասով սահմանված է, որ հավատարմագրված թանգարանի թանգարանային առարկաների և հավաքածուների պահպանությունը ապահովելու համար թանգարաններում սահմանվում է գիտականորեն հիմնավորված պահպանության հատուկ ռեժիմ և իրականացվում է թանգարանային առարկաների և հավաքածուների կոնսերվացում (կանխարգելում), ամրակայում և վերականգնում, իսկ նույն հոդվածի 4-րդ մասով այդ աշխատանքների իրականացման կարգը սահմանում է ՀՀ կառավարությունը: Հաշվի առնելով, որ նշված դրույթներում «կոնսերվացում» բառը նույնացվել է «կանխարգելում» բառի հետ, որոնք հոմանիշ բառեր չեն, «կոնսերվացում» բառը համարժեք է վերականգնմանն ու պահպանմանը, առաջարկում ենք այդ դրույթները լրամշակել: 
Նախագծի 15-րդ հոդվածի 3-րդ մասով սահմանվել է, որ պետական թանգարանի թանգարանային առարկայի փոխանակումն իրականացվում է լիազորված պետական մարմնի ներկայացմամբ` Հայաստանի Հանրապետության կառավարության որոշմամբ, իսկ համայնքային թանգարանի թանգարանային առարկայի փոխանակումը` համայնքի ավագանու որոշմամբ: Առաջարկում ենք «համայնքի ավագանու» բառերից առաջ լրացնել «համայնքի ղեկավարի ներկայացմամբ՝» բառերը: Նույնը վերաբերում է նաև 5-րդ մասին: 
Նախագծի 19-րդ հոդվածի 3-րդ մասում «համայնքի ավագանու» բառերը փոխարինել «համայնքի ղեկավարի» բառերով:

Նախագծում առանձին դրույթ նախատեսել արգելոց-թանգարանների վերաբերյալ:
Միաժամանակ հաշվի առնելով նախագծով կարգավորվող հարաբերությունների կարևորությունը՝ նախագծի քննարկում կազմակերպել թանգարանների տնօրենների, ոլորտի շահագրգիռ կազմակերպությունների և մասնագիտական համայնքի մասնակցությամբ:

	Ընդունվել և խմբագրվել է։
Արգելոց-թանգարանների վերաբերյալ համապատասխան դրույթ առկա է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքում։


	ՀՀ էկոնոմիկայի նախարարություն
	19․06․2023

	
	08/11573-2023

	1. Առաջարկում ենք Նախագծից հանել 4-րդ հոդվածի 2-րդ մասը, քանի որ ՀՀ Սահմանադրության 5-րդ հոդվածի 3-րդ մասով արդեն սահմանված է այդ դրույթը։ Ըստ «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի՝ «Նորմատիվ իրավական ակտերում բացառվում կրկնությունները և ներքին հակասությունները»։
2. Նախագծի 7-րդ հոդվածի 2-րդ մասով հավատարմագրվում է լիազորված պետական
Հանրապետության կառավարության սահմանած կարգով։
«Հավատարմագրման մասին» ՀՀ օրենքի 2-րդ հոդվածի 1-ին մասի սահմանված է՝ որ հավատարմագրման ազգային մարմինը Հայաստանի Հանրապետության կառավարության կողմից ստեղծված պետական ոչ առևտրային կազմակերպություն է, որն ունի բացառիկ լիազորություններ նշված օրենքով և այլ իրավական ակտերով սահմանված կարգով հավատարմագրման ապահովման ոլորտում։

Բացի այդ՝ նույն օրենքի 8-րդ հոդվածի 3-րդ մասով սահմանված է՝ «Հավատարմագրման ազգային մարմինը Հայաստանի Հանրապետությունում համապատասխանության գնահատման մարմիններ հավատարմագրող միակ մարմինն է»։
Հաշվի
առնելով
վերոնշյալը՝
առաջարկում ենք
Նախագիծը խմբագրել
համապատասխանեցնելով «Հավատարմագրման մասին» ՀՀ օրենքի դրույթներին։

	Ընդունվել և խմբագրվել է։
Ընդունվել է մասնակի, քանի որ «Հավատարմագրման մասին» օրենքի դրույթները չեն կարգավորում թանգարանների բնագավառը և մասնավոր թանգարանների հավատարմագրումը պետք է իրականացվի ՀՀ կառավարության կողմից սահմանված կարգով, ինչպես գրադարանների դեպքում։

	ՀՀ արդարադատության նախարարություն
	13․07․2023

	
	01/27.1/32873-2023

	1.«Թանգարանների մասին» օրենքի նախագծի (այսուհետ՝ նախագիծ) վերաբերյալ հարկ է նշել, որ Սահմանադրության 179-րդ հոդվածի և «Տեղական ինքնակառավարման մասին» օրենքի 3-րդ հոդվածի 1-ին մասի համաձայն՝ «Տեղական ինքնակառավարումը տեղական ինքնակառավարման մարմինների իրավունքն ու կարողությունն է համայնքի բնակիչների շահերից ելնելով, Սահմանադրությանը և օրենքներին համապատասխան, սեփական պատասխանատվությամբ լուծելու համայնքային նշանակության հանրային հարցերը:»:

Համայնքի ավագանին օրենքով սահմանված կարգով որոշում է կայացնում համայնքային հիմնարկների, համայնքի մասնակցությամբ առևտրային և ոչ առևտրային կազմակերպությունների հիմնադրման, վերակազմակերպման կամ լուծարման մասին, համայնքի ղեկավարի ներկայացմամբ որոշում է ընդունում աշխատակազմի, համայնքային հիմնարկների, համայնքային ենթակայությամբ առևտրային և ոչ առևտրային կազմակերպությունների կանոնադրությունները, կառուցվածքը, աշխատողների քանակը, հաստիքացուցակը և պաշտոնային դրույքաչափերը հաստատելու վերաբերյալ:

Միաժամանակ, ՀՀ քաղաքացիական օրենսգրքի 3-րդ հոդվածի 2-րդ մասի համաձայն՝ քաղաքացիները և իրավաբանական անձինք քաղաքացիական իրավունքները ձեռք են բերում ու իրականացնում իրենց կամքով և ի շահ իրենց: 

Այդ առումով հարկ ենք համարում նշել, որ համայնքներն ինքնուրույն մարմիններ են, ուստի իրենք են որոշում իրենց թանգարանների կազմակերպական-իրավական ձևը և գործունեությանը վերաբերող հարցերը: Բացի այդ, ոչ պետական թանգարանները հանդես են գալիս որպես իրավունքի առանձին սուբյեկտներ:  Այդ համատեքստում կարծում ենք, որ համայնքային թանգարանների և ոչ պետական թանգարանների հավատարմագրման, թանգարանային ֆոնդերի և այլնի վերաբերյալ նախագծով նախատեսված կարգավորումներն անհրաժեշտ է  բացառապես դիտարկել վերոհիշյալի համատեքտում՝ հստակ տարանջատելով այն դրույթները, որոնք վերաբերում են համայնքային և ոչ պետական թանգարաններին:

Միաժամանակ, կարծում ենք, որ նախագիծն անհրաժեշտ է համաձայնեցնել նաև շահագրգիռ համայնքների հետ, մասնավորապես, Երևանի քաղաքապետարանի հետ:

	Ընդունվել է ի գիտություն։
Տեղեկացնում ենք, որ օրենքի նախագիծը ներկայացված է եղել նաև Երևանի քաղաքապետարանին ՀՀ ՏԿԵՆ միջոցով և ստացված առաջրկները համայնքների մասով խմբագրվել են։

	2. Նախագծի 2-րդ հոդվածի 1-ին մասի.

1) 1-ին կետի համաձայն՝ թանգարանը, դա ոչ առևտրային կազմակերպություն կամ դրա ստորաբաժանում է, որը հավաքում, պահպանում, ուսումնասիրում, ցուցադրում, հանրահռչակում և հանրայնացնում է բնության և հասարակության պատմական զարգացման ընթացքում ստեղծված նյութական և ոչ նյութական ժառանգությունը (…):


Այդ առումով հայտնում ենք, որ ոչ պետական (մասնավոր) կազմակերպությունները և համայնքներն ինքնուրույն մարմիններ են և իրենք են որոշում իրենց թանգարանների կազմակերպական-իրավական ձևը՝  համաձայն ՀՀ Սահմանադրության, ՀՀ քաղաքացիական օրենսգրքի և «Տեղական ինքնակառավարման մասին» օրենքի պահանջների: 


Միաժամանակ, հայտնում ենք նաև, որ ուսումնական հաստատությունների, ինչպես նաև տարբեր կազմակերպությունների կազմում գործում են բազմաթիվ թանգարաններ, որոնք չունեն որևէ կարգավիճակ: 


Ելնելով վերոգրյալից գտնում ենք, որ «թանգարան»-ի հասկացությունն անհրաժեշտ է խմբագրել՝ նկատի ունենալով, որ նշված կազմակերպական-իրավական ձևը կարող է սահմանվել միայն կատավարության կողմից ստեղծված պետական թանգարանների համար, այնինչ,  տվյալ դեպքում տրվում է «թանգարան»-ի ընդհանուր հասկացությունը: 


Վերոգրյալի համատեքստում անհրաժեշտ է վերանայել և խմբագրել նաև նախագծի 2-րդ հոդվածի 2-րդ մասը:

Միաժամանակ, նույն ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Նույն դիտողությունը վերաբերում է ամբողջ տեքստին:  

2) 3-րդ կետում սահմանվում է «մշակութային առարկա» հասկացությունը: Այդ առումով հայտնում ենք, որ տեքստում նման բառերի հաջորդականությամբ հասկացություն չի կիրառվում: Այդ առումով գտնում ենք, որ վերոնշյալ ենթակետում նշված հասկացությունն անհրաժեշտ է խմբագրել՝ համապատասխանեցնելով տեքստում կիրառվող հասկացություններին կամ հանել, եթե նման հասկացություններ չեն կիրառվում տեքստում: Նույն դիտողությունը վերաբերում է նաև 15-րդ կետին: Հիշյալ դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի պահանջներից:

3) 12-րդ կետից անհրաժեշտ է հանել «(հանրահռչակում)» բառը՝ նկատի ունենալով նախագծի 6-րդ հոդվածի 2-րդ մասի 3-րդ կետի պահանջները: Հիշյալ դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի պահանջներից:


	Ընդունվել և խմբագրվել է։

	3.Նախագծի 3-րդ հոդվածի 2-րդ մասի 1-ին կետից անհրաժեշտ է հանել «արվեստի և» բառերը՝ նկատի ունենալով, որ այն կրկնում է նույն մասի 2-րդ կետի դրույթը:


	Ընդունվել է։

	4.Նախագծի 5-րդ հոդվածը վերաբերում է թանգարանների ստեղծմանն ու գործունեության դադարեցմանը, որոնց սահմանման անհրաժեշտությունը բացակայում է, քանի որ թանգարանները կազմակերպություն են, իսկ կազմակերպությունների ստեղծման, գործունեության դադարեցման վերաբերյալ դրույթներն արդեն իսկ սահմանված են ՀՀ քաղաքացիական օրենսգրքով, «Պետական ոչ առևտրային կազմակերպությունների մասին» օրենքով և այլ օրենքներով: Ուստի վերոնշյալ հոդվածն անհրաժեշտ է հանել:


	Ընդունվել է։

	5.Նախագծի 6-րդ հոդվածի 2-րդ մասի 2-րդ կետում «թվանայնացումը» բառն անհրաժեշտ է փոխարինել «թվայնացումը» բառով:


	Ընդունվել է։

	6.Նախագծի 7-րդ հոդվածը վերաբերում է թանգարանի հավատարմագրմանը, որի 3-րդ մասի համաձայն՝ պետական և համայնքային թանգարանները ենթակա չեն հավատարմագրման, քանի որ համարվում են հավատարմագրված: Ստացվում է, որ հավատարմագրվում են ոչ պետական թանգարանները՝ ըստ ցանկության: 

Այդ առումով անհրաժեշտ է հստակեցնել, թե ոչ պետական թանգարանի հավատարմագրումը ինչ նպատակ է հետապնդում, ինչու նրանք պետք է ցանկանան հավատարմագրվել և որն է հավատարմագրված կազմակերպության առավելությունը:

Նույն հոդվածի 8-րդ մասում անհրաժեշտ է հստակեցնել, թե ինչ վկայականի տրամադրման մասին է խոսքը, մասնավորապես, «վկայականի» բառից առաջ անհրաժեշտ է լրացնել «հավատարմագրման» բառը:

Միաժամանակ, նախագծի 7-րդ հոդվածի 9-րդ մասի համաձայն. «Թանգարանի շենքերը և զբաղեցրած տարածքները հասարակության կամ պետության կարիքների համար կարող են օտարվել միայն բացառիկ դեպքերում` օրենքով սահմանված կարգով:»: Այդ առումով անհրաժեշտ է նկատի ունենալով, որ նշված դրույթը սույն հոդվածի կարգավորման առարկան չի հանդիսանում: Բացի այդ, նշված դրույթը վերաբերում է միայն պետական թանգարաններին:


	Ընդունվել է ի գիտություն։
Ոչ պետական թանգարանների հավատարմագրումը նպատակ ունի դրանք հապատասխանեցնելու  առկա կրթա-մշակութային ստանդարտներին, որոնք սահմանված են ԻԿՕՄ-ի /թանգարանների ազգային կոմիտե/  կողմից։

Ընդունվել է։  

	7.Նախագծի 10-րդ հոդվածի 3-րդ մասի համաձայն. «Պետական և համայնքային թանգարանի ղեկավարը իր ֆոնդերի համալրման գործընթացը կազմակերպելու նպատակով ստեղծում է ֆոնդային-գնահատող հանձնաժողով, որի աշխատակարգի օրինակելի ձևը հաստատում է լիազորված պետական մարմինը:»:

Այդ առումով գտնում ենք, որ հիշյալ դրույթը պարտադիր է պետական թանգարանների համար, իսկ համայնքներն իրենց ցանկությամբ կարող են միանալ հիշյալ կարգավորմանը: Նույն դիտողությունը վերաբերում է նաև նախագծի 11-րդ, 15-րդ հոդվածներին:


	Չի ընդունվել, քանի որ հիշյալ դրույթը միջազգային պահանջ է և ամրագրված է  ԻԿՕՄ-ի /թանգարանների ազգային կոմիտե/  կողմից։

Համայնքային թանգարաններում ևս պետք է լինեն է ֆոնդային-գնահատող հանձնաժողովներ։

	8.Նախագծի 12-րդ հոդվածի 2-րդ մասում անհրաժեշտ է պարզաբանել «կոնսերվացում» հասկացությունը:


	Ընդունվել և խմբագրվել է։

	9. Նախագծի 14-րդ հոդվածի 7-րդ մասն անհրաժեշտ է խմբագրել՝ նկատի ունենալով, որ շարահյուսության առումով միտքն անհասկանալի է, մասնավորապես, թե որ «օրենսդրությամբ համապատասխան իրավունքով օժտված անձ»-ի մասին է խոսքը:


	Ընդունվել և խմբագրվել է։

	10.Նախագծի 15-րդ հոդվածի 8-րդ մասում պարզաբանման կարիք ունի, թե ինչ դիմումի մասին է խոսքը և ում է այն տրվում:


	Ընդունվել և խմբագրվել է։

	11.Նախագծի 16-րդ հոդվածի 3-րդ մասում «ընդգրկելու» բառից առաջ անհրաժեշտ է լրացնել «թանգարանային առարկաները և հավաքածուները» բառերը, իսկ 4-րդ մասում «եմ» բառը փոխարինել «են» բառով:
	Ընդունվել և խմբագրվել է։

	12. Նախագծի 17-րդ հոդվածի 6-րդ մասում «Մասնավոր» բառն անհրաժեշտ է փոխարինել «Ոչ պետական» բառերով՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:

	Ընդունվել և խմբագրվել է։

	13.Նախագծի 22-րդ կետում անհրաժեշտ է հստակեցնել «իրենց սկզբնական ու հարմարեցված (ադապտացիոն) գործառնական նշանակության» հասկացությունը:


	Ընդունվել և խմբագրվել է։

	14.Նախագծի 5-րդ գլխի վերնագրում շարահյուսության առումով «ԹԱՆԳԱՐԱՆԱՅԻՆ ՖՈՆԴԻ» բառերից հետո անհրաժեշտ է լրացնել «ՈԼՈՐՏՈՒՄ» բառը, իսկ «ՏԱՐԱԾՔԱՅԻՆ» բառից հետո լրացնել «ԿԱՌԱՎԱՐՄԱՆ ԵՎ ԱՅԼ» բառերը՝ նկատի ունենալով 27-րդ հոդվածի վերնագրի պահանջները:


	Ընդունվել և խմբագրվել է։

	15.Նախագծի 24-րդ հոդվածի 1-ին մասի 14-րդ կետի համաձայն՝ ՀՀ կառավարությունը. «սահմանում է Հայաստանի Հանրապետության տարածքից դուրս գտնվող հայկական մշակութային արժեքների գիտական հաշվառման, ուսումնասիրման և դրանց պահպանության կարգը»:

Նախագծի 1-ին հոդվածի համաձայն՝ օրենքը կարգավորում է թանգարանների ստեղծման, գործունեության, գործունեության դադարեցման և հավատարմագրման հետ կապված հարաբերությունները, ինչպես նաև սահմանում է թանգարանների տեսակները, գործառույթները, Հայաստանի Հանրապետության թանգարանային ֆոնդի ձևավորման, համալրման, հաշվառման, պահպանության և անվտանգության իրավական հիմքերը:

Նախագծի 2-րդ հոդվածի 1-ին մասի 7-րդ կետի համաձայն՝ Հայաստանի Հանրապետության թանգարանային ֆոնդը` Հայաստանի Հանրապետության պահպանության ներքո գտնվող, պատմականորեն ձևավորված, թանգարանների գլխավոր մատյաններում հաշվառված և մշտապես համալրվող թանգարանների ֆոնդերի ամբողջությունն է: 

Հետևապես, Հայաստանի Հանրապետության տարածքից դուրս գտնվող հայկական մշակութային արժեքների գիտական հաշվառման, ուսումնասիրման և դրանց պահպանության կարգը սույն ակտի կարգավորման առարկան չէ, քանի որ այդ մշակութային արժեքները ընդգրկված չեն թանգարանների գլխավոր մատյաններում: Ուստի վերոնշյալ դրույթն անհրաժեշտ է հանել:

Միաժամանակ, նախագծի 24-րդ հոդվածի վերնագրում «Հայաստանի» բառից առաջ անհրաժեշտ է լրացնել «Թանգարանների և Հայաստանի Հանրապետության թանգարանային ֆոնդի ոլորտում» բառերը: Նույն լրացումն անհրաժեշտ է կատարել նաև 25-րդ, 26-րդ և 27-րդ հոդվածների վերնագրերի սկզբում:


	Ընդունվել է մասնակի, քանի որ ՀՀ տարածքից դուրս այլ թանգարաններում առկա է հսկայկան հայկական շարժական մշակութային ժառանգություն, ուստի անհրաժեշտ է իրականացնել դրանց հաշվառման աշխատանքները ևս։

	16.Նախագծի 29-րդ հոդվածի 3-րդ մասի համաձայն. «Թանգարաններին տրամադրվում է պետական աջակցություն՝ Հայաստանի Հանրապետության կառավարության կողմից սահմանած կարգով:»: 

Այդ առումով անհրաժեշտ է հստակեցնել, թե խոսքը որ թանգարաններին տրվող պետական աջակցության մասին է՝ հավատարմագրված ոչ պետական թանգարանների, թե չհավատարմագրված:


	Ընդունվել և խմբագրվել է։

	17. Նախագծի 32-րդ հոդվածի 1-ին մասում «օրվանից» բառն անհրաժեշտ է փոխարինել «օրը» բառով՝ համաձայն «Նորմատիվ իրավական ակտերի մասին» օրենքի 23-րդ հոդվածի պահանջների:


	Ընդունվել է։

	ՀՀ  ազգային ժողովի գիտության, կրթության, մշակույթի, սփյուռքի, երիտասարդության և սպորտի հարցերի մշտական հանձնաժողով
	2023-09-04

ԱԺՀ․9/4513-2023

	Առաջարկություններ և առարկություններ չկան։
	Ընդունվել է ի գիտություն։


2-րդ կետով








